
Kva er det dronning Elisabeth II og Roman Linneberg Eliassen 
har til felles? I alle fall ein ting: Begge undrar seg over kvifor 
økonomar ikkje forstår røynda. Då dronninga vitja London 
School of Economics i november 2008, stilte ho eit spørsmål 
som seinare har gått verda rundt når finanskrisa blir diskutert: 
«How come nobody could forsee it?»   
 
Eliassen tok fatt på masterstudiet i økonomi ved Universitetet i 
Bergen, nettopp hausten 2008, og undra seg over det same 
som dronning Elisabeth II Ikkje eitt ord vart sagt om finanskrisa 
under førelesingane. Denne erfaringa inspirerte han til å skrive 
boka Hysj, vi regner. Hvorfor økonomer ikke forstår 
virkeligheten (2016). Her tar han til orde for at faget må fornyast 
og tilpassast utfordringane den moderne kapitalismen møter. 

